
 شمس الدين کاکړ

 
 :ژوند او د ټاټوبی  مېنه يې 

دده سوځنده شعرونه د پښتو ادب ډېره . نو کي شمس الدين کاکړښه دروند ځای لري دپښتوژبي په دېوان لرونکی شاعرا     

تاريخچه )) د ادب مينه وال دده له نامه سره وار  د واره د ميرزاحنان بارکزي له خولې او ورپسې د . خوندوره برخه ده 

ه شعرا دوهم ټوک کي دده بشپړ ژوند ليک تردې وروسته نو په پښتان( . ش۳۱۳۱) وي دي ـــــــــله لاري اشنا س(( شعرپښتو

 ددېوان په سر. تردغي پېژندني درې کاله وروسته دده دېوان په کابل کي د پښتوټولني له خوا خپور سو ( . ش ۳۱۱۳) راوړه سو 

ښاغلي کي د پښتوټولني د هغه وخت د لوی مدير ارواښاد رشتين په قلم په يوه لنډه يادونه راغلې ده او د کتاب په پای کي 

ددېوان د اهتمام چاري حفيظ الله سرته . عزيزالله واصفي د شمس الدين کاکړ پرژوند او هنر باندي ښه مفصله څېړنه کړېده 

ددې پنځوسو کلونو په اوږدو کي د شمس الدين کاکړ د ژوند . ددېوان پرچاپ باندي پنځوس کاله اوښتي دي . رسولي دي

دومره قدرسوې ده ، چي د شمس الدين کاکړ . باب نوي پرمختياوي منځ ته نه دي راغلي  اړخونه لا هم په تياره کي دي اوپه دې

او شمس الدين غلجي د ژوند او آثارو په باب ، چي کومه تېروتنه له پښتانه شعرا دوهم ټوک څخه راپيل سوې او بيا تر دې 

 .و اصلاح سوې ده او زه به وروسته پروږغېږم نزدې کلونو پوري پرله پسې رانقل سوې وه ، د نوو څېړنو له مخي سمه سوې ا

 

 : دی وايي. دغه ددېوان څښتن شاعرشمس الدين دده د خپلي ويناله مخي په قوم کاکړ و      

 
 به څه بې تميزنه وي شمس الدين کاکړ

 ړ په شړۍــــــچي بدل يې د ننګ شال ک

 (۳)(مخ۳۰۱) 

 

 : د کندهار په کلچاباد کي اوسېدئ 

 عل په ايرو کښي دی بې قدرهــــــــــــــــــــلکه ل

 (٢)هسي پروت دئ شمس الدين په کلچاباد

 (مخ ٢۱)

 
 : بللی دئ (( د بادوزو هماسيه)) يوځای يې ځان 

 
 ور و دجفا د زياتي زورهـــــــستا دج

 شمس الدين سو همسايه د بادوزو

 (مخ۵۱) 

 
دترينانو سيمه پښين . خ دئ او په نسبي وېش کي په تورترين ګډېږي د ترينانو يوښا(( بادوزي )) زما د معلوماتو له مخي خو 

خوډېره استوګنه  د شاعر دا يادونه په پښين کي دده پر استوګنه شاهدي ورکوي. دپښين ختيځ ته کاکړستان پروت دئ . دئ 

 . نومونه هم يادوي ((  باباولي او سرپوزې)) چاباد سربېره د کندهار د ځينو نورو سيمولک دی پر. يې په کندهار کي وه 

 رخان درومي سبا مېلې تهــــــــــــــګل

 ه څوک سرپوزې تهـــــــــــــباباولي ت

 رلاري زه شمس الدين يمـــحيران پ

 چي پورته درومم که مخ وکښې ته

 (مخ۳٢٢)

 

 . دوخت د تحصيل مروج پراوونه يې بشپړ کړي او د ملايي بګړۍ يې تړلې وه 

 
 وانه کړې په شرعهکه يې ستا شونډي ر

 ورناملادئ ملامه شهــــــشمس الدين ن

 (مخ ۹۸) 

 

 .دی وايي په شعر يې هغه څوک پوهېدلای سي ، چي په آيات و حديث پوه وي 

 
 شمس الدين په شعر هغه سړی پوه دي

 ه حديثه له آياتهـــــــــــــــچي واقف وي ل

 (مخ ۹۳)

 

. په نامه ياد کړی دئ (( ملاشمس الدين)) معاصرينو يې هم د . اشاره کوي  ګويا په پورتني بيت کي هم خپلي ملايۍ ته   

 :ميرزاحنان بارکزی وايي

 شمس الدين دئملااوس زموږ د وخت شاعر

 زلـــــــــــــــــــــــــــــه تکليف تياروي واړه غـــــــپ

 (۱)(ش چاپ  ۳۱۵۰مخ ــ ٢٢۱دېوان ــ ) 

 
 .په نامه بولي (( خپل پير)) لقادرجېلاني د هلې وه او د بغداد پېرشيخ عبداپرملايي سربېره يې دسلوک لارهم و

 
 په پيرانو کښي بهتر دئ زما پير

 مه وليانو غوردي زما پيرـــــتره

............. 

 صبح و شام يې پربغداد نوبت ږغېږي

 ردئ زما پيرـــــــــــهسي شان د بحر و ب

 (مخ۱۳)

 
 



  www.hotakonline.com 

www.hotakonline.com 3 

 

 غدادشميم دئــــــــــــله تربته چي يې درست ب

 شمس الدين کارپه هغه مشکل کشای کړي

 (مخ۳۰٢)

 
د شمس الدين کاکړ د پلار و نيکه او کورنۍ ياد په دېوان کي نسته او د ژوند کلونه يې هم د ځينو قراينو له مخي اټکل سوي 

ونکو ته داسي يوه قرينه په د ژوند ليک ليک دده په دېوان کي د کشمير د حکمران سردارمحمدعظيم خان يادوني د شاعر. دي 

د مړيني کال او د مزار به باب ( . ۱)ڼلې ده ق کالو وروسته ګ ۳۳۹۰تر لاس ورکړې ده ، چي د هغې پربنسټ يې دده د زېږېدلو نېټه 

 . يې هيڅ درک په لاس کي نه لرو 

 
دشمس الدين کاکړ د عصر سياسي او ټولنيز حالات ، چي پخپل دېوان کي يې ورته ښه څرګندي اشارې کړي دي ، په دې      

 . څه وشنل سي او روڼا پر ولوېږي ارزي ، چي يو

 
  د شمس الدين کاکړ عصر حالات

لکو باندي د هوسايی، عدالت ، پرېمانۍ او د واکمنۍ کلونه د افغانستان پرخ(  هـ ق ۳۳۹۱ــ  ۳۳۱۰) د لوی احمدشاه بابا      

کله چي دده سيوری د افغانانو له . زعيم ترسيوري لاندي د خوښۍ ژوند کاوه (( فرشته خصال)) اولس ددغه . امنيت کلونه وو

ي تخت ته او زوی يې تېمورشاه له څه جنجال او وژنو وروسته د خپل پلار ګټل( هـ ق ۳۳۹۱رجب  ٢۰جمعه ) ره ليري سو ـــــــــس

تيمورشاه که څه هم د پلار په شان د افغاني مشرانو زړونه نه وو ساتلي او . ورسېد بيا هم اولس په نسبي توګه ارام و 

منده او آرام ژوند زمينې احمدشاهي امپراتورۍ ته جدي ګواښونه متوجه وو، خو اولس ته په هماغه شرايطوکي هم د يوه آبرو

په افغاني خاوره کي د بې اتفاقۍ او پرتاج وتخت ( هـ ق ۳٢۰۵شورا اوومه عاد ) يني سره سم د تيمورشاه له مړ. ې موجودي و

هغه (رح)رشاد  علامهد هغه وخت د حالاتو مطالعه سړي ته زموږ د فاضل استاد پوهاند. باندي د کورپه کور بدۍ بلالنګه سوه 

استاد به موږ ته له حميدلودي څخه ترشهيد (( . ره شوړېږي د پښتنو واکمني پر دريم پښت س)) ه يادوي ، چي وايي ـــخبره ورپ

. کورنيو مثالونه راوړل ، چي د تاج و تخت شېرازه يې په دريم پښت سره دړي وړي سوې ده  داودخان پوري پرله پسې د واکمنو

تيمورشاه ترمړيني  د. استاد به ددغي پېښي عيني علتونه هم بيانول ، چي د هغو تفصيل زما ددې ليکني ترحوصلې وتلی دئ 

وروسته له يوې خوا په حکمرانه کورنۍ کي د تاج وتخت پرسر د وروڼو ترمنځ جګړې پيل سوې او له بلي خوا د ځينو 

اشتباهاتو له امله د بارکزو پياوړی قوم ، چي د سردارپاينده خان د يويشتو غښتلو زامنو لخوا اداره کېدئ ، له حکمراني 

دهند په لويه وچه کي د انګرېزي استعمارد منګولو په ټينګولو سره ددغو اختلافاتو . رول سوکورنۍ سره په دښمنۍ کي ود

يو جګړو بيا سکهان او د پارس قاجاري حکومت د افغانانو پرضد و خپل منځاورته نوره هم لمن ووهل سوه او د افغاني واکمن

و په کوچنيو کوچنيو ملوک الطوايفيو بدلېدئ او د د احمدشاهي امپراتورۍ پراخ قلمرو  ورو  ور. مقابلې ته زړه ورکړل 

مرکزيت په ړنګېدو سره د افغانستان د تاريخي خاوري اداره چيان په ښکاره بېواکه سدوزي شهزاده ګان وو ، خو په حقيقت 

د . وکي د کلاوې سر د بارکزو د مقتدر او مدبرشخصيت وزير فتح خان په مشرۍ د سردارپاينده خان د زامنو په واک کي 

د ( هـ ق۳٢۱۱) شهزاده کامران په لاس د وزيرفتح خان په ړندولو او وروسته بيا د وردګو په سيدآباد کي دهغه په وژلو سره 

سدوزو او بارکزو ترمنځ د ورور وژنو اور لا زور واخيست او په نتيجه کي يې دافغانستان په سياسي زعامت کي يو ژور 

د افغانستان خاوره د سردارپاينده خان د ( . هـ ق ۳٢۱۹) خه بارکزو ته د پاچهۍ انتقال و دا بدلون  له سدوزو څ. بدلون راغی 

ددغو اوږدو جګړو په . زامنو ترمنځ ووېشل سوه او هر ورور په بېلابېلو ولايتو کي د محلي شاهانو په توګه وټاکل سول

ل ، چي يادونه يې پرتاريخي پاڼو سربېره د هغه بهيرکي اولس ته د سر او مال درانه تاوانونه او لوی لوی مصيبونه ورسېد

 .وخت په پښتو شعر و ادب کي هم موندلای سو 

 
زموږ تربحث لاندي شاعرشمس الدين کاکړ د ځينو دغو حوادثو ناظر و او ځيني بيا دده د ژوند زمانې ته نزدې پېښ سوي      

 .ه د بدبختيو پيلامه بللې ده تيمورشاه مړينه د پښتنو لپار اشعارو کي د سدوزي ده پخپلو. وو

 
 وولاړه وقت نور شهرباني ــــــــــــدفلک م

 رچاوته سور اور شوــــــــمخ د مځکي و ه

 غه روځ ولاړه د خلقوـــــــــــــــــــارامي په ه

 ه نسکورشوـــــچي تيمورباچا وخاورو ت

 رچاد زړه ووتــــــــــحق انصاف تميزد ه

 رسړی په ظلم و زور شوـــــــــــــروا داره ه

 وا د وزارت کاــــــــــــــــــــــــدراني هر يو ه

 و و ځان لره فغفور شوـــــــــــــسدوزي هري

 رناکس په ويښېده شوــــــــــــهرګدای و ه

 روی خلک  سر تور شوـــــــــــــد حياو د اب

 واره پياده ګرزيــــــــــــزننده و چابک س

 ر آس سپور شوــــــوينم پ هربقال و دلاک

 مريې باج ښندلی نه وـــــچي په درست ع

 ونه باندي پورشوــــــــاوس د تېرعمرباج

 ردځمکيـــــځني غواړي پوښتېدن پرس

 ارګورشوــــــحاکمان نکير  منکير قنده

 ه کمه رواداردئـــــــــــــهرپښتون د بل پ

 ه کاڼی پر کور شوـــــــــنه پوهېږم دايې څ

 ره جنګ و عداوت کاـــــزوی له پلاره س

 رمي ورور د ورور شوـــــمدعي له يوه څ

 ه چابس وينې په سترګوــــناز و نياز به ل

 شمس الدينه د نيا ولاړه مخ يې تور شو

 (مخ ۵۱) 

 
بولي ، کله يې د (( رد ميني زو)) شمس الدين کاکړ په دغه راز حالاتو کي د ځينو ناڅرګندو مجبوريتو له امله ، چي دی يې کله 

انګېري ، له خپل کور و کلي څخه وتلو ته مجبورسوی دئ (( کندهار بې قدرۍ)) بې مهري وجفا ګڼي او کله يې د (( خپلوانو)) 

خو دومره راته . موږ ته داخبره سمه څرګنده نه ده ، چي دی به له کندهاره د کوم حکمران د واکمنۍ په وخت کي وتلی وي . 

 : دی وايي. په کندهار کی دده د استوګني په وخت کي حالات د سهلو نه وو واضح ده ، چي 

 
 وښۍ نه دی دا ديارــــــــــــهيڅ محل د خ

 ه دې دياره درد د يارــــــکه وړم لــــــــــــځ

 ه چي يې څوک کاــــــخوشحالي پکښې ممکن ن

 م و د اندوه دي قندهارــــــــــــــــــځای د غ

 ه غمه ديعقوب بيت الحزن دئـــــــجوړ ل

 څوک په وروپکښې ژړاکه څوک کوکار

 (۱(( )په سبب د ظالمانو حاکــــمانو ) )

 و کارــــــــــــځني تښتي دولتمن او ساه

..... 

 ه سرتور ګرزيــــــــــله تهمته ددولت ب

 ر سرنه تړي دستارـــــــڅوک له وېري ت

.... 

 يو عادل حاکم پيدانه شو په ده کښي

 ه زراعت شي ياتجارــــــــــــــچي آباد پ

 روځ په روځ يې کهتري بهتري نشته

 ه وار په وارــــــــــــمخ يې دی و تنزل ت

 (۱( )مخ۱۱)

 

 : اتفاقۍ باندي ژاړي او وايي بل ځای د احمدشاهي امپراتورۍ پر تجزيه کېدو او د پښتنو پر بې

 
 ړې نظرـــــــــــــر پښتانه وکــــــــــــخدايه ته پ

 زت دي وه د خپل خيرالبشرــــــــــــــــــــــپه ع

 لام غيرت يې هسي له زړه ووتـــــــــــداس

 رزي دربدرـــــــــــــــــر له لاسه ګـــــــــــــــد کاف

 ړې سره جمعــــــــــــــــفراري يې په داشان ک

 ره شي شيرو شکرـــــــــــــوځله ســـــــــــچي ي

 ه کورکړېـــــــاتفاق او صلاحيت يې کورپ

 ولي  برادرـــــــــــــــــــــوله بله بــــــــــــــچي به ي

 ړې هسي لرېـــــــــــــــــد هرچا له زړه نفاق ک

 ر روځي د محشرــــــــــــــــچي بيا رانه شي ت

...... 

...... 

 هــــول بې همتــــکه رښتيا وايم اوس دوی ش

 رـــــمان او د کافـــــــــــــــــــه د مسلــــــــــــګڼه څ

 ميرـــــه کشــــره وه کــــــــــــــکه ملتان و که ډې

 رـــه شيپــــــــــــو پــــــــــــــــځني ونيول سيکان

 دوزو شهـــــــــــــرســــصد رحمت لادملتان پ

 رخپل سرـول تـــچي پرننګ و ناموس تېرش

 ګه بې جدلهـــبې جنه کشميرولاړل ـــــــــــــــل

 ين و نازپرورــــه نازنـــــــــول ترې پاتــــــــــــش

 ي هيبت پرېووتــــدهرچاپه زړه کښي هس

 بر سرــــــــــــــــــــــي بـــځيني تښتي چي ووين

 وه پردرې ښهرهـر شـــپادشاهي يې منحص

 ار و پېښورــــــــــــــــــــــــــــــدی کابل و قنده

 ه فرار دیـــــــمه پــــــــــــــــد هرات عالم له وه

 مله وي د غجرــــــــــــــــــــــپه هرکال باندي ح

 وی يوښکارپوردئـــــــــــــعلاوه ورپاته ش

 م دی نيم ددوی نيم د تال پرــــــــــــــــــــــهغه ه

 رملک رعيت يې تېښته کړي له ظلمهــــــده

 وهي زېر وزبرــــــــــــــــــــــــــــــول د ظلم په کش

 لکو ګټلې ځني ولاړلــــــــــــــــــــــــــپېشينه خ

 ر درــوی د چاپـــــــــــــــــــه شه لـــــــــــــمناخلفه 

.... 

 صابان شولـــــــــــــــــــــــيو له بله سره وژني ق

 ورکښي شور و شرــصبح و شام يې دئ په ک

 مدعظيم دیـــــــــــــــــــــــخاتمه د پښتانه مح

 تم د نبيانو پېغمبرــــــــــــــــــــــــــــــــــــــــلکه خ

 ري پرشرعـــــــــــمستقيم دې خدای همېش ل

 دل منورـــــــــــــــــــــــــــــهم دي شي په نور د ع

 جاعت نه د تدبيرشتهـــــــــــــنه يې سيال د ش

 رات و د هنرــــــــــــــجيال شته دــــــــــــنه يې س

..... 

 درست پنجاب په يوه دم کړي لاندي باندي

 من کاندي حذرــــــــــــــــــــــــــــله هيبته يې دښ

 لمان شيــــــــــــــــــــــــکافران بې له هيبته مس

 لام شي مفتخرـــــــــــــــــــــــــمسلمان به په اس

 هاد دروميپه جلب کښي که يې څوک په ج

 ه وي بې شکه بختورـــــــــــــــــم هغه بــــــــــــــه

 (مخ ۱۱)  

 
دا قصيده وشمه شعردتاريخي موادو د پرېمانۍ له بابته ډېرمهم دئ او دسياسي و نظامي پېښو څوکلنه لړي پکښې بيان 

ر کشميرباندي د سردارمحمدعظيم د شمس الدين کاکړ د ژوندليک پخوانيو ليکونکو ددې قصيدې د ويلو وخت پ. سوې ده 

د حکمرانۍ زمانه بللې ده او ددغه استنتاج پر بنسټ يې دشمس الدين کاکړ د زېږېدو کال اټکل کړی ( هـ ق  ۳٢۱۹ــ  ۳٢۰۰) خان 

خو که څوک د هغه وخت د تاريخي پېښو له په پام کي نيولو سره دې . دئ ، چي په تېرو پاڼو کي ماهم اشاره ورته کړې ده

ملتان و ډېره و )) ځکه د شعر د ويلو پروخت . هـ ق وروسته ويل سوې ده  ۳٢۱۰ي ، چي تر ې ته ځيرسي ، ورته څرګنده به سصيدق

درې ښهره کابل ، )) وتلي دي ، پادشاهي پر(( بې جنګ و بې جدله )) له کشميره پښتانه واکمن . سيکانو نيولي دي (( کشمير

حمله ده او نور نو پښتانه سرداران او واکمنان (( غجرو)) پرهرات باندي هرکال د  باندي منحصره ده ،(( کندهار او پېښور

چوکاټ زياتی کوي خو لنډيز  ددغو حوادثو تفصيل خو ددې ليکني پر. سوي دي (( قصابان )) ره وژني او ـــــــــــپخپلو کي س

او شهزاده کامران لخوا د وزيرفتح خان تر وژلو د سدوزي شاه محمود ( ترجمه : ) ولې داسي دئ ـــيې د ارواښاد غبار له خ

م ۳۹۳۹د کشمير واکمن سردارمحمدعظيم خان په . وروسته د وزيروروڼه د انتقام او د واک ترلاسه کولو په نيت را ولاړ سول 

پرڅخه د پخپله يې شاه شجاع له ښکا. کي خپل ورور سردارمحمدخان له يوڅه لښکر سره له کشميره پېښور او کابل ته ولېږه 

سرداردوست محمدخان په پېښور کي د شاه شجاع پر ځای دده ورور شهزاده ايوب د پاچهۍ له . افغانستان پاچهۍ ته راوباله 

د کابل تر نيولو وروسته يې نظر واووښت او د ايوب شاه پرځای يې د هغه بل ورور شهزاده . پاره له ځان سره کابل ته بوت 

عبدالجبارخان ته  له بلي خوا سردارمحمدعظيم خان د کشمير واګي خپل ورور نواب. ر وټاکه سلطان علي پاچا او ځان يې وزي

، چي مخکي له ښکاپره راغلی و ، خپله ژمنه واخيستله او هورې له شاه شجاع سره. ه رهي سو وروسپارلې او پخپله پېښور ت

. کابل ونيو او ايوب شاه يې له ځان سره ملګری کړ  عظيم خان مخ پر سردار محمد. هغه يې بيرته ښکاپرته په تېښته مجبور کړ

ايوب شاه او سلطان علي شاه ) خان دوه پاچهان اوس نو په کابل کي دوو وروڼو سردارمحمدعظيم خان او سردار دوست محمد

سردار  عظيم خان خپل ورور محمد تر يو قتل و قتال وروسته سردار. په لاس کي لرل ، چي دوی دواړه هم سره وړوڼه وو ( 

سلطان علي يې په يوه چل د خپل وراره شهزاده . دوست محمدخان او دهغه په لاس درول سوي پاچا سلطان علي له کابله وشړل 

کابل . اسماعيل په لاس وواژه او افغانستان د کوچنيو کوچنيو ملوک الطوايفيو په شکل د بارکزي سردارانو لاس ته ورغی 

وست محمدته ، پېښور سرداريارمحمد خان ته ، کشمير نواب عبدالجبارخان ته ، سردارمحمدعظيم ته ، غزني سردارد

ردلخان ته او ډېره جات نواب محمد زمانخان ته ورسېدل او هرات سدوزي شاه ته سردار پکندهار د شيردلخان تر مړيني وروس

 . محمود او دهغه زوی کامران ته پاته سو 

. غي بې اتفاقۍ څخه ګټه پورته کړه  ورو  ورو يې کشمير وملتان او ډېره جات د ځان کړل سيکانو د انګرېزانو په هڅونه له د     

په ملتان کي د هغه ځاي پښتانه . ددغه ځايو اوسېدونکي او محلي حاکمانو د سيکانو د يرغل په وړاندي سخته مقابله وکړه

، ( ۵)اموس د ساتلو په لار کي کښېښول نګ و نډګر کي خپل سرونه د ن حاکم مظفرخان او دهغه زوی شهنواز خان دجګړې په 

زما هدف د هغه وخت د ټولو پېښو بيانول نه دي ، . پر وايي (( صد رحمت )) چي زموږ تربحث لاندي شاعر شمس الدين کاکړ

چي ،داسي وخت کي ويلې ده دادئ ، چي شمس الدين کاکړ دغه قصيده وشمه شعرزما په ګومان پهبلکي مراد مي 

شمس الدين کاکړ، چي په کشمير کي يې د . ظيم خان په کابل کي ناست دئ او مرکز يې ترادارې لاندي دئ محمدعسردار

سيکانو په وړاندي د سردارمحمدعظيم خان مقابله ليدلې وه او دهغې تاريخي ماتي شاهد و ، چي سيکانو په دغه جګړه کي 

ې يو ځلي هند ته ګذرسي ، درست پنجاب به لاندي باندي وخوړله ، ځکه نو نوموړي سردار ته دوعاکوي او وايي، چي که ي

دا ( . ۹)غه جګړه کي له ده سره ملګري سي دی هغه کسان بختوربولي ، چي په د. کړي او کافران به يې له هيبته مسلمانان سي 

لي څخه د شمس ماله خپل کوروک. خبره راڅخه اوږده سوه . کاري هـ ق کلونو ترمنځ ويل سوی ښ ۳٢۱۹ ــ۳٢۱۱شعر ماته د 

له اسيته (( ميني )) زه له کندهاره د شاعر وتل يوازي د . الدين کاکړ د وتلو خبره کوله او هغه پر تاريخي بحث باندي واوښتم 

په کندهار کي يې د حمايې او ساتني امکانات محدود سوي وو ، کورنی جنجال هم . دی د هغه وخت حالاتو ځوراوه . نه ګڼم 

يې کور وکلی پرېښو ، په ټول شرقي ادب کي مينه ، رقيب ، بېلتون او هجران هغه سمبولونه دي ، چي ورته پېښ و ، ځکه 

د زمانې . د شمس الدين کاکړ په کلام کي خو لا حوادث په ښه څرګنده توګه بيان سوي دي . شاعر دوخت حالات په تمثيلوي 

 : و کي په دوو زړو کي و ، يو ځای وايي دغه څپېړو وهلی شاعر په لومړي سر کي دخپل سفر دلوري په ټاکل

 

 قندهار راباندي تنګ کړ رقيبانو

 م له لاچاريه و تبس تهـــاوس به ځ

 (مخ  ۹٢)

 

)) د قافيې په التزام نه وي راوړل سوی ، نوڅوک داسي نتيجې ته رسوي ، چي هندوستان ته ترتګ وړاندي يې د (( تبس)) که 

بل ځای يې کابل ( . غياث) د يوښار نوم دئ ( دنني ايران د يوه ايالت) د خراسان (( بسط)) يا(( تبس. )) اراده کړې وه (( تبس

 .ښوولې ده  ته د تللو اراده

 قندهار مي ستاله جوره څخه پرېښو

 ځم کابل ته لکه مار زخمي پرملا يم

 (مخ۵۰) 

 

 .په پای کي يې دهند پرلور د تګ اراده مصممه سوې ده 

 

 س الدين يمچي دلګير دهند پرلور زه شم

 ه قندهاره نه يم څه يم ؟ـــــــــــــــــــګيله مند ل

 (مخ  ۵۰)

 ار پرېږدهـــــــــــــنن خپل زړه راته ويل قنده

 زارپرېږدهــــــــــــــــــدخزان له ظلم ، جوره ګل

 رلېڅهـــــــه شې پـــدغم بارچي اخيستای ن

 ېږدهار پرــــــــــــــــــخپله لېڅه ځني وکاږه ب

 وځني روان شهــڅوپښـــــــــسرتورسر په ل

 رلارپرېږدهـــــــــــــنام وننګ لکه نعليني پ

 ړه په ايرو درومه و هند تهــــــمخ سپېره ک

 ينه غوندي خاکسارشه سينګارپرېږدهئآ

 (مخ ۹۱) 

 

ير يې مېني وکړې خوهورې يې شمس الدين کاکړ چي دوخت ناخوالو دکلي و کور پرېښوولو ته مجبورکړ، پرپنچاب و کشم    

 .هم د زړه سکون حاصل نه سو 

 تنها ناست يم د هند خاوري پر مخ موږم

 وه درېغه درېغهـــــــــــينه مي تاريکي شئآ

 (مخ ۱۵) 

 

چي خپل هيواد ته د ستنېدلو هوا  ،خو عمريې خوړلی و. داچي هورې يې څومره وخت تېرکړی دئ ، ښه پوره څرګنده نه ده 

دغه . خو دپلار ومور د زيارت کشش و جاذبه يې وربولي . وړ نه ګڼي (( استوګني )) له دې ، چي کندهار د  سره. سوه ورولاړه 

 . موږ له هيواده ليري خلک يې ډېره ښه احساسوو. جذبه د انسان د عمر په آخرو شپوکي ډېر زور کوي 

 

  شمس الدين کاکړ او شمس الدين غلجی

)) په شاوخوا کي د کندهار په پراخه فرهنګي حوزه کي د پښتو ادب د شعر او نثر پر اورشو دوه  دديارلسمي هجري پېړۍ    

يو دپښتو دېوان لرونکی شاعرشمس الدين کاکړ، چي د کندهار په کلچاباد کي اوسېدی او بل د سراج . لرو (( شمس الدينه 

شمس الدين کاکړ د خپل  . ض ميراث او مذهب نامې مولفالموتی ، مرحوم الموتی ، تحفه العابدين ، خلاصه المريدين ، فراي

ادبي څېړنو ته هم د شمس الدين کاکړ نامه . سوځنده شعر اوعالي تخيل له امله ترخپل دابل همنامي د ډېرشهرت خاوند دي 

ع برابره سوې ده ، ددغو څېړنو په تعقيب که وچاته ددوهم شمس الدين د نامه او آثارو د کتلو موق. وار د واره لار موندلې ده 

څرنګه چي دواړه يوې فرهنګي حوزې او تقريبا يوه تاريخي عصر ته منسوب وو ، ځکه نو ددوهم شمس الدين آثارهم د شمس 

همدا سبب دئ چي په پښتانه شعرا دوهم ټوک کي د شمس الدين کاکړ په آثارو کي . الدين کاکړ له قلمه راوتلي ګڼل سوي دي 

تاريخچه شعر پښتو مانه ده کتلې خوهورې به هم غالبا همدا راز وي ، ځکه په پښتانه . م راغلی دئ نو(( سراج الموتی )) د 

کله چي پښتو ټولني د شمس . د ليکوال له خوا ليکل سوې ده (( تاريخچه شعرپښتو)) شعرا کي د شمس الدين کاکړ سوانح د 

د شمس (( سراج الموتی )) نکي دپښتانه شعرا په حواله ، د شاعر د ژوند ليک ليکو( ش۳۱۱۱) الدين کاکړ دېوان خپور کړ 

 ،( حمل۳۱۱۱)نامه د شمس الدين اثر خپور سو په (( خلاصه المريدين )) د کابل پوهنتون لخوا چي د . الدين کاکړ وبلله 

يې پسې مړ  هورې يې له دې دوو تنو څخه يو تن شمس الدين کاکړ جوړ کړ ، له کلچاباده يې ترکشک نخوده ورساوه او هورې

خو داسي ښکاري ، چي د چاپي . خلاصه المريدين او سراج الموتی يې دواړه د شمس الدين کاکړ په آثارو کي وبلل . او ښخ کړ

خلاصه المريدين د سريزي فاضل ليکوال د سريزي په پای کي د ځينو قراينو له مخي د خپل استنتاج پرسموالي شکمن سوی 

) ډول موږ ويلای سو ، چي خلاصه المريدين يو صوفيانه کتاب دئ چي شمس الدين کاکړپه لنډ )) دئ ځکه يې کښلي دي 

او د همدې شک اغېزه ده ،چي د خلاص المريدين پر .(( تاليف کړی دئ ( ياغلجی څرنګه چي په دې کتاب کي راغلي دي 

کي دا دتېروتنه سمه سوې ده او  ((فرهنګ زبان و ادبيات بښتو)) په . کښلی دئ (( شمس الدين )) وقايه يې له احتياطه 

نه دي راغلي او د يوبل  دين د شمس الدين کاکړ په آثارو کيخلاصه المريدين ، سراج الموتی ، مرحوم الموتی او تحفه العاب

( هوتک) ما. خو هورې بيا ددا دوهم شمس الدين له نامه څخه د غلجی لقب غورځول سوی دئ . شمس الدين ګڼل سوي دي 

وې مفصلي جريده کي د(( زېري)) ي له مخي په ړاندي د شمس الدين غلجي د خطي آثارو د مطالعې او څېړناتلس کاله و

کله . مقالې وکښلې او دا دوه شمس الدينه مي سره بېل کړل ، د شمس الدين غلجي پرژوند ليک او آثارو مي يو څه رڼا واچوله 

ش کال خپور سو ، هورې يې  ۳۱۱۱اغلي زلمي هيوادمل په قلم په نومي کتاب د ښ(( تاريخ خطي منابع د پښتو د ادبي)) چي 

(( فرايض ميراث او مذهب نامه )) الدين غلجي ددوو نورو آثارو او ستايلو سره يې د شمس  زما ددغو دوومقالو په تاييد

ادبي څېړونکي ،  له دې وروسته زموږ هغه. څرک د پخواني ليننګراد د ختيځ پوهني د انستيتوت په خطي مجموعه کي ورکړ 

آثار سره ( الدين غلجي  شمس الدين کاکړ او شمس) چي د افغاني محقيقنو څېړني په منظمه توګه تعقيبوي ، ددغو دوو تنو 

له همدې امله ما د شمس الدين کاکړ د دېوان ددغه نوي پروف د لوستلو پروخت د پښتو ټولني د چاپي دېوان له . بېلوي 

 .په باب ليکل سوی بيان له متنه  وايست (( وتیسراج الم)) پاييزي څخه د 

 

  د شمس الدين کاکړ پرشاعرۍ او دېوان څو خبري

 .ميرزا حنان بارکزی وايي ، چي شمس الدين کاکړ په تکليف سره غزل تياروي 

 

 اوس زموږ د وخت شاعرملاشمس الدين دئ

 زلـــــــــــــــــــــه تکليف تياروي واړه غــــــــــــــــپ

 

ا د حنان دغه ادعا پخپل فکر سره داسي تعبير کړې ده ، چي شمس الدين کاکړ غوښتي دي دهغه وخت د شاعرۍ ټوله ښېګڼه م

دې کار به البته له تکليف سره مخامخ کاوه او د شعر ويل به يې له . پخپل شعر کي ځای کړي ( لفظي و ادبي صنايع او نور) 

، چي شمس الدين يې په پخپل شعر کي په راوړلو سره د خپلي ملايې او علميت  عربيت بل سرباری دئ. ايستل  هطبيعي حالت

وه او د شعر کي تکليف ولري ؟ دی د شعر په فن پکه دانه وي نو شمس الدين بايد ولي د غزل په جوړولو . سند په اخلي 

. يې د شعر معيار اوچت دئ  په هنري لحاظ. د نورو شاعرانو دېوانونه يې کتلي دي . پراصولو مسلط و مقتدرشاعر دئ 

ددغسي صفاتو څښتن به ولي په شعر جوړولو کي تکليف . روان شعر يې ويلي دئ . ځانګړی سوز يې په شعر کي ليدل کېږي 

 ولري ؟ 

دپښتو ټولني د چاپ فاضل . کاکړ د سبک پيرو ګڼي  ادبي څېړونکي تقريبا په اتفاق سره شمس الدين کاکړ د پيرمحمد    

پردغه غوښتنه باندي پنځوس کاله تېرسوي دي خو که اوس . کونکي د سبک پرمساله باندي د نور کار غوښتنه کوي سريزه لي

دادئ ، چي د شمس  خو يوشی ، چي مسلم حقيقت دئ هغه. لا هم څوک ددغه راز کار تقاضا وکړي، بېځايه تقاضا به نه وي 

دده خپل کلام . سته د پيرمحمدکاکړ د شعر اغېزه هم ښه ډېره پرسته  الدين کاکړ پرشعر باندي لکه د نورو شاعرانو اغېزه چي

خو دې خبري ته مو بايد پام وي ، چي پرشعر باندي د بل شاعر اغېزه هرومرو د يوه سبک د . هم ددې خبري شاهدي ورکوي 

 : شمس الدين کاکړ وايي . اوکړم زه  د زياتو مثالو له راوړلو تېرېږم يوازي به په يو دوه مثاله اکتف. پيروۍ په معنا نه وي 

 

 زه دي خوله غواړم بتا                      ته مي بولې بې حيا

 (مخ۳٢)

 

 : پيرمحمدکاکړ وايي 

 ماوې خوله راکړه بتا                                  ده وې چپ شه بې حيا

 (ش۳۱۹٢مخ ــ د صحاف نشراتي موسسې چاپ ــ  ۱۰) 

 

دی وايي . ځينو پښتو شاعرانو په باب قضاوت تقريبا هماغه شان کوي ، لکه پيرمحمدکاکړ چي يې کوي شمس الدين کاکړ د 

: 

 عرويل نشتهــپه ش(( فقيرميرزا)) د 

 ان د کان د شعرــبل به نه وي هسي ش

 ردئ ولي درېغهــــــپه رديف کي براب

 بې معنا الفاظ يې کړل عنان د شعر

 (مخ۱۱) 

 : پيرمحمدکاکړ وايي 

 عر به جوړ و ولي درېغهـــد ميرزا ش

 په وحشي الفاظو ده کړ ويران شعر

 (مخ۵۵) 

 

 . البته د ميرزا خان انصاري په باب شمس الدين کاکړ د خوشال خان سره هم عقيده ښکاري 

 

 :خوشال وايي

 له چانه په پښتو کي ما مېزان ليدلی نه دی

 ه دا زبان که ويل کړي دي تلليـــــــــميرزا پ

 (مخ۱۸۸د خوشال خان خټک مرغلري ــ  )

خو دده په شعر کي يې داسي شواهد هم . ادبي څېړونکي سره له دې ، چي پيرمحمدکاکړ د خپل ځانګړي سبک څښتن بولي 

دغه راز شواهد موږ د شمس الدين کاکړ په شعر کي هم . موندلي دي ، چي ګويا پيرمحمدکاکړ د رحمان بابا پر پله رهي دئ 

 وايي  دی. مومو 

 وه هغه ماليدلي خلقــــــــــــخدايه څه ش

 په ښه خوی و په خصلت پسندلي خلق

 م مي مينه نه ماتېږيــــــپه بې نيازعال

 غه تللي تللي خلقـــــــــــــزما يادېږي ه

 (مخ۱۳) 

 :رحمان بابا وايي

 خدايه څه شوه هغه ښکلي ښکلي خلق

 په ظاهر په باطن سپين سپېڅلي خلق

 ا مي له دې خلقو سره نه شيهيڅ خند

 غه تللي تللي خلقــــــــــــــــژړوي مي ه

 

 شمس الدين کاکړ وايي 

 پخپل عصر کښي که لاف زه شمس الدين کړم

 وزان اشعار د چاــــــــــــــــــــــنشته هسي رنګ س

 (مخ۹)

 : پيرمحمد کاکړ وايي

 ړم لافي نه کړمـــچي انصاف زه پيرمحمدک

 مي خوښ دی دځان شعرپه همعصر کښي 

 

 :کاکړ وايي  شمس الدين. په دې لاندي مثالو کي د حميدمومند د شعر اغېزه وينو 

 

 ا عيد مبارکباد کړمـــــروځ د عيد شوه له چ

 ه وګورم زړه ښاد کړمــــــــــــــــــبياد چاومخ ت

 نه مي يارنه مي اشنای نه مي غمخوارشته

 دي زباد کړمه مينه محبت وربانـــــــــــچي ب

 (مخ۱۱) 

 : حميد وايي 

 ورم زړه ښاد کړمــــــــــچاته و ګ                  ه عيدمبارکباد کړم     ـــــــــــــــچات

 چي پرې حق د يارۍ زباد کړم                غه ياراشنامي نشته        ــــــــــــــــــه

 (مخ۳۸۳دعبدالحميدمومنددېوان ــ ) 

 : اکړ وايي شمس الدين ک

 وه عجبه زمانه د تماشوــــــــــــــــــــــش

 چي يې ښې خانوادې کړې شوپشو

...... 

..... 

 دريهــــله دې هسي بې تمېز و بې ق

 کښېنوي د هرزمري په ځای پيشو

......... 

 سخندان يې ددېوان پرمتن درج کړي

 رحاشوـــــکه غزل شمس الدين کاږي پ

 (مخ ۵۱) 

 : حميد وايي 

 ماشاړه زمانې د تـــــــه مرزي کڅ

 ننه وځي يې په غارګيدړ پيشو

..... 

 شعردېوان کړ سخندانو(( حميد)) د 

 ه څه به وچاکښلي پرحاشوــــــــــــګڼه ب

 (مخ٢٢۵دېوان ــ ) 

 :شمس الدين کاکړ وايي 

 چي په تورو سترګو تور رانجه کړي پوري

 لا ږديوړ په لاس يوه بلا پربل بــــــــــــــــــج

 (مخ۳۰۰) 

 

 :حميد وايي

 چي په تورو سترګو توررانجه شي پوري

 وري بلا پاڅي سل نوريــــــــــــــــله يوې ت

 (مخ۱۱۱دېوان ــ ) 

 

د عربي شعراغېزه پرپارسي شعرباندي د پارسي داپرپښتو باندي د پارسي اوپښتو . د شعر اغېزي په ادب کي عامه خبره ده 

موږ که د شمس الدين کاکړ . دي دومره زيات شواهد لري ، چي له کښلويې کتابونه جوړېدای سي شاعرانو دا يو پربل بان

 . پروينا د نورو شاعرانو اغېزه وينو خو دی پخپله بيا د نورو شاعرانو لخوا د خپل شعر غلا کولو اشارې لري 

 و زما له شعره غلا کاــــــــحاسدان به څ

 زرګنجونه مي په زړه کښي دفينه دي

 (مخ ۳۰۰) 

 

د شمس الدين کاکړ په دېوان کي مي موږ د ادبي صنايعو خورا زياته پرېماني وينو او دغه راز يې ځيني سوچه محيطي 

 اصطلاحګاني د شعر ژبي ته رسولي دي ،

 

 غم چي يوځله د چا په کور شناخته سي

 رابده خور ومورــــــــــــــــــخلاصېده يې ت

 (مخ٢۸) 

 

دده په کلام کي پر .وړولو کي له لنډيزه کار اخيستی دئ او د الفبې هر توری يې په يوه بيت کي راوړی دئ ده د الفنامې په ج

 : له هغو څخه يوه داده . ځينو ګونګو معماوو پېښېږو 

 

 که به زه کوم دروغ په عاشقۍ کښي

 م ترميان د لام و کافـــبيادي پاته ش

 (مخ ۱۹) 

 

 وي ؟( لاهور او کندهار)څخه به يې مراد (( لام و کاف ) )زما په خيال له 

 :د عروضي او هندسي مطالعاتو ثبوت يې له دې بيتو څخه څرګندېږي 

 

 حر تقارب وياړ ته نه شيــــــپه هيڅ ب

 عبث وايي شمس الدين بحر خفيف

 (مخ ۱۰) 

 

 ايمه نه زاويه شتهــــــــــــــنه يې ضلع ق

 نوربه څه شي رامعلوم د عشق حدود

 (مخ ٢۱) 

 

فاعلاتن مستفعلن )) او خفيف بحر بيا له دوو څخه (( فعولن)) له بحر تقارب څخه به يې مراد متقارب بحر وي ، چي له اتو 

هغه مثلث ددهندسي فورمولو له مخي که ديوه مثلث قايمه ضلع او مخامخ زاويه معلومه وي ، . منځ ته راځي څخه (( نفاعلات

 .     شاره و دغه فارمول ته ده د شاعر ا. مساحت محاسبه کېدلای سي 

ماته دانيمګړتياوي دده . دشمس الدين کاکړ په چاپي دېوان ځيني داسي بيتونه مخي ته راځي ، چي دوزن نيمګړتياوي لري    

ما ځيني دغه نيمګړتياوي سمي . ښايي له قلمي نسخې څخه د رانقلوونکي بېباکۍ منځ ته راوړي وي . خپلي نه رامعلومېږي 

 .و زوايد مي په قوسينو کي راوړل کړې ا

**** 

  :دا نوی چاپ او خطي نسخې يې

موږ ته د شمس الدين کاکړ د دېوان دوې تسجيل سوي قلمي نسخې معلومي دي ، چي د افغانستان په ملي ارشيف کي 

)) وې او بله يې د خ سهـ کي استنسا۳۱۳۱په قلم په (( د عبدلواحد بن فيض محمدقندهاری قوم ترين )) يوه يې . خوندي دي 

محمدګل خوشکاوی ماته په غالب ګومان ( ۸.)ده هـ کي ليکل سوې ۳۱۳۱په کتابت په (( اویمحمدګل خوشک

) کي پروت دئ ( اوهخوشک)ی په ارواښاد محمدګل نوري د کندهار دمنارې د کلي و او دا کل. ارواښادمحمدګل نوري ايسي 

ماته دده دېوان يوه بله قلمي نسخه هم رامعلومه وه او هغه د . دوهم تخلص و ځکه نو ويلای سو چي دا به د مرحوم نوري ( ۳۰

په چاپي دېوان کي قلمي نسخه نه ده ښول سوې ، ځکه . ارواښاد حاجي عبدالمجيد هوتک په خطي کلکسيون کي خوندي وه 

څرنګه ؟ پرچاپي دېوان نوڅوک نسي ويلای ، چي چاپي متن به په دغو دوو نسخو کي له يوې څخه برابرسوی وي او که 

 .پنځوس کاله تېرسوي دي او اوس يې نسخې په ندرت سره پيدا کېږي 

 

د سږکال  په پسرلي کي ښاغلي حمدالله صحاف د ټليفوني خبرو په ترڅ کي راته وويل ، چي د شمس الدين کاکړ ددېوان د بيا    

څه . نظر تېرکړم او که څه د کښلو ولرم ، پرويې ليکم چاپولو اراده لري او راڅخه ويې غوښتل ، چي ددېوان پروف زه هم تر

د کابل چاپ . دا پاڼي مايوڅه په بېړه وکتلې . موده وروسته يې ددېوان ټايپ سوي او کمپوز سوي پاڼي کاناډا ته راولېږلې

ما هغه . کښلی دئ ددېوان متن يې په هماغه شکل ، چي و ، رانقل کړی دئ او د ليکدود د سمون په برخه کي يې ښه پوره زيار 

برخي ، چي د سمېدلو وې او زما په نظر نيمګړي راته ښکاره سوې ، اصلاح کړې او دشمس الدين کاکړ د ژوند او شاعرۍ په 

چاته چي له هيواده . لنډوکې لغتنامه هم ورته ترتيب کړه  عجالتا مي يوه. باب چي مي څه د ليکلو درلودل ، هغه مي پر وليکل 

که مي په ځينو . د معلوم وي ، پوهېږي ، چي په دې شرايطو کي زما لپاره تردې زيات نور امکانات نسته بهر سرګردانه ژون

 . برخو کي کږه لار اخيستې وي ، هيله ده ، چي رااصلاح يې کړئ 

 

 د پښتني فرهنګ د لا زيات خپرېدو په هيله 

 

 محمدمعصوم هوتک

 اوکويل ــ اونټاريو ــ کاناډا

 (۳۳) ع ٢۰۰۱د جولای دوهمه 

 لمنليکونه

 

 .هغه د ښاغلي حمدالله صحاف د کمپوز سوي متن مخونه دي . دشعرنمونو ته چي کومه نومره ايښوول سوې ده (۳)

مخي د ډنډ په اولسوالي  د پخوانيوتشکيلاتو له. داسيمه انګوري باغونه دي . د کلچاباد يا کلچابات په نامه يوکلی د احمدشاهي کندهار په جنوب ختيځ کي پروت دئ (٢)

قليچ )) ددغه کلي نوم دفتري ميرزايانو . زياتره باغونه يې د ښار د اوسېدونکو ملکيتونه دی . اوسېدونکي يې پوپلزي دي . پوري تړلی و او اوس د دامان اولسوالئ جز دئ 

)) ، له (( سفېدروان)) خه يې ـــــــــــڅ(( سپېروان)) له . لاسوهنو مثالونه د ان دپاسه دي  د کليو اومحلاتو د نومونو په اړولو کي ددفتري ميرزايانو ددغه راز. کړی دئ (( آباد

 . دغه ځايونه که پخپل محلي نامه وليکل سي ، ډېربه ښه وي . جوړ کړي دي (( ... شعله ماه)) څخه يې (( شالمار)) ، له (( زنګي آباد)) څخه يې (( زنګاوات 

 :ابيت داسي دئد کابل چاپ دېوان کي د(۱)

 اوس زموږ د زمانې ملاشمس الدين دئ

 په تکليف يې جــــــــــــــــــــوړول مدام غزل

ليکوال د پښتانه شعرا دوهم ټوک له رويه دا اټکل د ارواښاد پوهاند رښتين بللی دئ ، د پښتانه شعرا دوهم ټوک رشتيا هم ( پاييزي) د چاپي دېوان د سريزي  (۱)

مخ د څرګندوني له مخي د شمس الدين کاکړ سوانح د شلو تنو نورو شاعرانو له سوانحو (( د)) خو د همدغه کتاب د . کړی دئ (( تاليف او تدوين)) ين ارواښادپوهاندرښت

 ؟.نو څوک دا نه سي ويلای ، چي دا اټکل به چا و . سره يوځای د ارواښاد علامه حبيبي له خوا ورته تهيه سوې وه 

 . رحمان بابا له دېوانه تضمين سوی دئ دا نيم بيتی د ( ۱)

 په سبب د ظالمانو حاکمانو                             ګور و کور و پېښور درې واړه يو دي 

عه بارکزي په جم د احمدشاهي دور په عظمت او دهغه د زوی تيمورشاه تر وفات وروسته د پښتنو پر حال  ژړا او افسوس موږ د هغه وخت د يوبل دراک شاعر حاجي( ۱)

 : دېوان کي په يوه اوږده قصيده کي هم لولو 

..... 

 ن دارــړنی و بهتــــــــــــــــــم اه سوــــدشــــحمچي نوبت د ا

 ه خواره غني و که بــــــــــــک و رـــدې نظـــــــا بانـــــــــپرهرچ

 فارــــــــي وو کـــپه هيبت ک ان وهــــــــرجهــــــــسلسله يې پ

 وله پر قرارـــــــــــــملک و ټ ی وـاتــــــو زيا زور ـــــــنه پرچ

 رمونه سوه په خواــــــــــعال وـــــه دنيا ســــچي رحلت يې ل

 اندي د پلارــــــــــميراثت ب  تيمورشاه يې پرځای کښېنوست

 ه هغسي کارـــــــــــــــــــولي ن نيولېې ـم هغه لار يـــــــــــــــــه

 ړ انګارـــــــــــجهان لاندي ک  ـروب کړــــــــــهغه هم مخ پر غ

 وه فتنه دارـــــــــــــــيودبل س  ــــــــه اولادهــــبخت يې ووت ل

 ه تارــــــــسره ورک دي تار پ رديراوسه دربدــــــــــــــــــــــلات

 غښت کندهارـــــــــسره وې ن وبت د کندل خان دیاوس نــــ

 ارـړه ناتــــــــــــــــــعالمونې ک ړې خرابيــــــــــــــانۍ يې کدو

 رې واخيست چار برارــــــــس ه حصه کړــــدرست وطن يې پ

 ړ سرکارـــــمال وملک يې ک لوق کړخـــــــــــــــــدربدره يې م

...... 

 مزار ورپرېږده ملک وـــــــــــــــن ه يې سوه درپوريـــــــــــــــکه بان

 ه ليل ونهارــــــــــــــــــــــــــګوره م ور سرپښې يبلي درومهـــــسرت

 کرکاږه په باربارــــــــــــــــــــــــــش رځني خلاص کړـکه دي خپل س

 ه په دارـور وي کــــــــــــــــکه په پ هــم پرځان وکـــــــــــــيوخيرات ه

..... 

 (ش ــ کابل ۳۱۱۰مخونه ــ  ۳۵۱ــ  ۳۵۱د حاجي جمعه بارکزي دېوان ــ ) 

 مخ  ۱۳۰غبارــ افغانستان در مسيرتاريخ ــ ( ۵)

پښتانه .) يې ځان ځړولی و ( م۳۹٢۱) له سردارمحمدعظيم خان څخه ځيني مورخين خوله وهي او وايي چي په پېښورکي د سيکانواو پښتنو ترمنځ په تاريخي جنګ کي (۹)

 (مخ۸۱۵د تاريخ په رڼا کښي ــ 

 ش ۳۱۱۱مخ ــ کابل ــ ۱۸ديرــ فهرست نسخ خطی پشتو آرشيف ملي افغانستان ــ مشتری حيدری نجرابی ــ عبدالق( ۸)

 . دمنارې په نامه يوبل کلی د کندهار په ارغنداب کي هم سته ( ۳۰)

 .کي په ډېره نېمګړې توګه چاپ سوه ( غويی ـــ غبرګولی) ش  ۳۱۹۱په پنځمه ګڼه ، پرله پسې اوولسمه ګڼه ، دامقاله دښکلامجلې ددريم کال( ۳۳)


